
 

Tilmaamaha Buuxinta Shuruudaha 

Si aad ugu qalanto ka qaybgalka Legal Food Hub, ka qaybgalayaashu waa inay 
buuxiyaan shuruudaha soo socda: 

1. Si aad ugu qalanto, waa inaad noqotaa beeraale, ama Ganacsi Cunto, ama Urur ka 
shaqeeya Beeraha ama Cuntada, sida hoos lagu qeexay, kana jira kana shaqeeya 
Maine, Massachusetts, Rhode Island, Connecticut, New Hampshire, ama Vermont. 

● a. Beeraale: Waa shakhsi, koox ka kooban shakhsiyaad, ama shirkad inta badan ku 
hawlan beerista ama soo saarista cunto loogu talagalay iibinta (waxa ku jira 
dhaqashada kalluunka iyo noolaha biyaha lagu dhaqdo, iyo sidoo kale dadka beera 
ma-daawaadka iyo ubaxyada ee bixiya cuntooyin la cuni karo oo laga soo saaro 
New England); AMA 

● b. Ganacsiga Cuntada: Waa shakhsi, koox ka kooban shakhsiyaad, ama shirkad ka 
shaqaysa diyaarinta, qaybinta, ururinta, kaydinta, ama suuq-geynta cunto ama 
cuntooyin qiimo dheeraad ah lagu daray oo loogu talagalay in ay cunaan dadka; 
waxaana ku jira adeegyada diyaarinta cuntada iyo baabuurta cuntada iibiya, 
kuwaas oo ugu yaraan isticmaala saddex nooc oo cunto ah ama maaddooyin cunto 
oo lagu beeray ama laga soo saaray New England; AMA 

● c. Ururka Beeraha ama Cuntada: Waa urur aan faa’iido doon ahayn oo ujeeddadiisa 
ugu weyn tahay taageeridda beeralayda ama ganacsiyada cuntada ee New England 
(sida urur ganacsi oo taageera beeralayda ama xarun cunto kaas oo aan faa’iido 
doon ahayn); AMA  koox ama urur bulsho oo himiladiisa ugu weyn tahay wax ka 
qabashada arrimaha caddaaladda bulshada ee la xiriira nidaamka cuntada (sida 
suuqyada beeraleyda, iskaashatooyinka dukaamada raashinka, ama urur 
beereedyada bulsho). 

*Makhaayadaha iyo shaqaalaha makhaayaduhu ma buuxinayaan shuruudaha Ganacsiga 
Cuntada.  

2. Beeralayda iyo Ganacsiyada Cuntadu waa inay buuxiyaan shuruudahan soo socda: 

● a. Dakhliga ka soo baxa beerta ama ganacsiga cuntada waa inuu noqdaa il nololeed 
oo uu ku tiirsan yahay qofka beeralaha ah ama milkiilaha ganacsiga cuntada; IYO  

● b. Dakhliga saafiga ah ee sannadlaha ah ee beeralayga ama ganacsiga cuntada (oo 
ay ku jirto lacagta uu milkiiluhu kala baxo ganacsiga) waa inuusan ka badnaan 
$40,000. 



 

o Beeralayda: si loo go'aamiyo dakhliga saafiga ah ee sannadlaha ah, eeg 
sadarka 34 ee Jadwalka F (Foomka 1040) ee canshuur celinta. 

o Ganacsiyada Cuntada: si loo go'aamiyo dakhliga saafiga ah ee sannadlaha 
ah, tixraac xogta ku qoran foomamka soo socda: ganacsiyada hal qof 
leeyahay ama LLC-yada loo canshuuro qaabkaas, ka eeg sadarka 31 ee 
Jadwalka C  (Foomka 1040); iskaashiyada ama LLC-yada loo canshuuro 
qaabkaas, ka eeg sadarka 22 ee Foomka 1065; shirkadaha C, ka eeg sadarka 
30 ee Foomka 1120; shirkadaha S, ka eeg sadarka 21 ee Foomka 1120S; IYO 

● c. Dakhliga sannadlaha ah ee qoyska beeralayga ama ganacsiga cuntada waa 
inuusan ka badnaan 400% ee Heerka Federaalka ee Saboolnimada. Dakhliga aan 
laga helin shaqada ama ganacsiga waa in lagu daraa xisaabintan, xitaa haddii 
dakhligaasi leeyahay xaddidaadyo gaar ah (sida lacag ku jirta sanduuq ama akoon 
xaddidan). Si loo go'aamiyo dakhliga sannadlaha ah ee qoyskaaga, ka eeg xogta ku 
qoran sadarka 9 ee foomka canshuur celinta dakhliga shakhsiga ah (Foomka 1040). 
Tilmaamaha hadda jira ee Heerka Federaalka ee Saboolnimada waxa lagu heli 
karaa hoos, ama waxaad gujin kartaa halkan si aad ugu akhrido qaabka PDF-ka. 
Raadi tirada xubnaha qoyskaaga, dabadeedna eeg tiirka lagu magacaabo “400% 
FPL”. Ganacsiyada ay isku leeyihiin mulkiileyaal badan way u qalmi karaan haddii 
dhammaan mulkiileyaashu ay buuxiyaan shuruudaha dakhliga, ha noqoto si gooni-
gooni ah ama si wadajir ah. 

● Xaddidaadaha dakhliga saafiga ah iyo dakhliga qoyska laguma dabaqo Ururrada 
Beeraha ama Cuntada. 

Tilmaamaha Heerka Federaalka ee Saboolnimada ee 2026 

Tirada xubnaha Qoyska Heerka Saboolnimada 
Federaalka ee 400% 

1 $63,840 
2 $86,560 
3 $109,280 
4 $132,000 
5 $154,720 
6 $177,440 
7 $200,160 
8 $222,880 

 

https://www.legalfoodhub.org/for-participants/eligibility/#income-chart
http://www.legalfoodhub.org/wp-content/uploads/2026/01/2026-Federal-Poverty-Guidelines-chart.pdf


 

Si aad ugu qalanto Legal Food Hub, dakhliga qoyskaagu waa inuusan ka badnaan lacagta 
ku qoran joog-u-taaxa dhinaca midig, marka lala barbardhigo tirada xubnaha qoyskaaga ee 
ku qoran joog-u-taaxa dhinaca bidix. 

*Wixii macluumaad dheeri ah, eeg Tilmaamaha Heerka Federaalka ee Saboolnimada. 

3. Beeralayda shaqsiga ah iyo shaqsiyaadka ka shaqeeya Ganacsiyada Cuntada, 
adeegyada sharci ee aad codsanayso waa inay ugu horreyn si toos ah ula xiriiraan 
hawlaha aad u qabato adiga oo ah beeraale, qof ka tirsan ganacsi cunto, ama urur ka 
shaqeeya beeraha ama cuntada.  

 

Shuruudahan waxaa wax laga beddelay 17-kii Juun, 2026. Shuruudahan waxaa dib loo 
eegay 21ka bisha Maajo, 2025. Waxaa loogu talagalay inay helaan dadka Beeralayda iyo 
Ganacsatada Cuntada ee dakhligoodu hooseeyo, iyo beerahaas iyo ganacsiyada ka 
shaqeeya si yar-iyo dhexdhexaad ah. Waan soo dhawaynaynaa jawaab celinta 
shuruudahan u-qalmitaanka. 

Shuruudahan u-qalmitaanka ayaa hagi doona go'aan qaadashada CLF; si kastaba ha 
ahaatee, CLF waxay xaq u leedahay inay gaarto go'aamo kiis-kiis ah, oo ay ku jiraan 
diidmada meelaynta kiisaska haddii loo baahdo. 

 

 

https://aspe.hhs.gov/topics/poverty-economic-mobility/poverty-guidelines

